
ভাগ্যেৰে হেতালি খেলে,

য'ত জীৱন সুৰভি শোহে

ডেটলৰ দৰবৰ নামহীন মিশ্ৰিত নিৰ্যাসে।

এইখন পৃথিৱীত পুৰণি খবৰ নাই

স্থিতিৰ জড়তা নাই

মাথো আকস্মিক যাত্ৰাৰ প্ৰস্তুতি,

আৰু উল্লসিত আকস্মিক প্ৰত্যাগমনৰ।



১৯৭৩ চন।



সঞ্জয়ৰ সমাধিত



তোৰ কণমানি কবৰত

মৌন অশ্ৰু আহত হিয়াৰ

শেৱালিৰ পাহি সৰে।

মাতৃত্বৰ গভীৰ-বিষাদে

ঢাকি দিলো বিবসন দেহ

সোণ, অকাতৰে শুই থাক।

সাধুকথাৰ মায়াবী ৰাক্ষস

অতৰ্কিতে সমুখত থিয়,

ভীতি-বিহ্বল শিশু-প্ৰাণ

কান্দি কান্দি লালকাল,

কপালত মৰণৰ চেচা-চুমা পাই

সোণ্ টি ঘুমটি যায়।

নটি বছৰ মাথো নটি বছৰ!

কাকলিমুখৰ নীড়

ফুল হাঁহি ৰঙীন সপোন,

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

